
1.

Dan huwa appell tal-atturi minn sentenza moghtija fl-4 ta’ Novembru
2010 mill-Qorti tal-Magistrati (Ghawdex), Superjuri, Gurisdizzjoni
Generali, li ¢ahdet talba taghhom biex il-konvenuti jkunu mgieghla
jnehhu xoghlijiet li I-atturi jghidu li saru abuzivament u biex il-konvenuti
jigi kundannati jtellghu haijt biex jifred il-proprjeta taghhom minn dik tal-

atturi.

B’sentenza tat-30 ta’ Jannar 2007 I-ewwel qorti kienet ¢ahdet it-talbiet
tal-atturi billi gieset illi I-azzjoni taghhom kienet dik ta’ manutenzjoni,
taht I-art. 534 tal-Kodic¢i Civili, u ma saritx fiz-zmien perentorju ta’ sena
li trid il-ligi. Dik is-sentenza izda giet imhassra b’sentenza ta’ din il-
gorti tat-30 ta’ April 2009 li qalet illi I-azzjoni kienet wahda “petitorja
rigwardanti molestja ta’ dritt”, u I-atti ntbaghtu lura lill-ewwel qorti “sa-
biex tiddeciedi I-kawza fil-meritu”. L-ewwel qorti mbaghad iddecidiet il-

kawza bis-sentenza li minnha sar dan |-appell tallum.

ll-fatti li wasslu ghall-kawza u r-ragunijiet li wasslu lill-ewwel qorti ghad-
decizjoni taghha gew imfissra hekk fis-sentenza appellata:

“

. permezz ta’ din il-kawza l-atturi ged jitolbu li I-konvenuti jigu
ordnatl jnehhu xi xoghlijiet li kienu ghamlu fug spazju fronteggjanti I-
proprijeta taghhom, u dan sabiex jiffacilitaw I|-ac¢cess ghall-fondi
taghhom fuq in-naha ta' Ivant tal-istess proprjeta tal-atturi. Filwaqt illi I-
atturi jippretendu illi dan l-ispjazju huwa proprjeta esklussiva taghhom,
il-konvenuti jichdu li I-atturi ghandhom il-proprjeta ta’ dan l-ispazju.
Anzi Victor Attard u Anna Borg jinsistu illi huma dejjem gawdew access
ghall-proprjeta taghhom minn fugq dan l-ispazju, mentri I-konvenut I-
iehor Vincent Attard jichad li kellu x’jagsam max-xoghlijiet in kwistjoni.

“L-atturi ged jilmentaw mill-fatt illi xi zmien gabel ma giet intavolata din
il-kawza, l-atturi [recte, il-konvenuti] galghu c¢int baxx b’xi balavosti
fuqu, li kien jissepara passagg pubbliku li hemm quddiem il-proprjeta
tal-konvenuti minn dan l-ispazju, u ghamlu minflok tliet targiet biex
ikunu jistghu ja¢cedu ghal din il-proprjeta taghhom minn fug dan I-
ispazju. Huma ghalhekk ged jitolbu li I-konvenuti jigu mgieghla jnehhu
dan it-tarag u jtellghu minfloku hajt sa I-gholi rikjest mil-ligi.

“Kif stabiliet il-Qorti tal-Appell fis-sentenza taghha tat-30 ta’ April 2009,
din hija kawza ta’ molestja ta' dritt. ... ... ...

......... [Bliex jigi stabilit saritx molestja ta’ dritt, irid inoltre jsir paragun
bejn l-istat anterjuri ghall-allegata molestja, u l-istat sussegwenti.

......... [S]abiex I-atturi jirnexxu fkawza bhal din irid jigi ppruvat illi:
‘(i) huma s-sidien tal-oggett li garrab il-molestja lamentata;

“(ii) dan l-inkomodu kien avveniment gdid li ma kienx jezisti gabel ma |-
atturi dahlu fix-xena; u

“(iii) I-istess inkomodu huwa wiehed gravi u ingust, u mhux faéilment
tollerabbli.

“‘Dwar it-titolu li l-atturi jallegaw li ghandhom fuq l-ispazju fejn sehhet il-
molestja lamentata, gie spjegat b'mod dettaljat u dokumentat fin-nota
taghhom tal-1 ta’ Frar 2006 kif il-bisnannu tal-attri¢i, I-Magistrat Paolo
Cremona, kien xtara minghand hutu sehemhom minn fond fi Triq
Marina, Marsalforn, permezz ta’ kuntratt in atti Nutar Giuseppe
Camilleri tat-12 ta’ Frar 1914, fejn I-istess fond gie deskritt bhala “una
stalla ossia rimessa sita in Marsalforno, nei limiti di Casale Caccia e
nella Strada Marina, segnata col numero uno B, consistente in una
stanza con una piccola grotta scavata nella roccia e con una porzione
di terreno al lato di tramontana e precizamente allo ingresso della
stanza. Confinata da tramontana, levante e mezzodi con un spazio
pubblico e da ponente con una scala pubblica ... ... ...”. Fil-kuntratt
giet ikkupjata I-istess deskrizzjoni moghtija mill-perit inkarigat biex
jaghmel valutazzjoni ta’ dan il-fond. Fil-kuntratti succ¢esivi li gew
indikati fl-istess nota tal-atturi, jinghataw irjihat xi ftit jew wisq diffferenti
ghall-fond li spi¢ca f-idejn l-attrici permezz ta’ diversi akkwisti ta’ ishma
u divizjonijiet kif hemmhekk spjegati, u infatti I-legali tal-atturi jghid illi
x'aktrax l-irjihat indikati fil-kuntratt tal-1914 kienu zbaljati. Fi kwalunkwe
kaz pero rrizulta ampjament mix-xiehda tal-attrici illi din il-kamra bl-ghar
(imsejha wkoll ‘kantina’) kienet tigi fug in-naha li tmiss mal-proprjeta
llum tal-konvenuti, u originarjament kienet accessibbli minn bieb i
tidhol ghalih minn fug dan l-ispazju, imma li sussegwentement gie
konvertit f'tiega minn ommha. Allura jigi illi I-ispazju fronteggjati din il-
kamra, msemmi fil-kuntratt tal-1914, huwa proprju l-ispazju in
kontestazzjoni. L-ewwel rekwizit tal-proprjeta huwa ghalhekk sodis-
facentement ippruvat.

“‘Dwar it-tieni rekwizit jirrizulta b’mod inekwivoku minn ritratt li gie esebit
mill-konvenut Vincent Attard li gabel ma dan bena I-pjattaforma i
ghandu quddiem ir-restaurant tieghu, fuq spazju li ha minghand il-
Gvern on an encroachment basis, minn quddiem il-proprjeta tal- familja

tieghu kien ighaddi passagg pubbliku li, permezz ta’ diversi rampi u
turgien, kien jikkonduci minn Trig Marina ghal Trig Ghar Qawgla. Dan
il-passagg min-naha ta’ Trig Marina kien jispi¢¢a permezz ta’ targa ghal
fuq speci ta’ bankina li kien hemm quddiem il-fond tal-atturi. Kien biss
meta ghall-bidu tas-snin disghin huwa bena din il-pjattaforma, i
dawwarha bil-balavosti u wassalhom sal-hajt tal-proprjeta tal-ahwa
Attard, li hadd izjed ma seta’ jinzel minn fuq dan il-passagg ghal fuq I-
ispazju quddiem il-fond tal-atturi. Minhabba f'hekk ingala’ disgwid bejn
[-ahwa Attard ghax il-konvenuti Victor Attard u Anna Borg, biex jidhlu fl-
appartamenti taghhom magemb ir-restaurant ta’ huhom, issa kellhom
necessarjament jibdew jghaddu minn go nofs I-imwejjed tal-klijenti
tieghu, haga li kienet ged tirritahom. Wara diversi proc¢eduri legali,
inkluz mandat ta’ inibizzjoni, intlahaq ftehim bejn I-ahwa Attard illi jerga’
jinfetah I-ac¢ess pre-ezistenti li kien jaghti ghal fuq l-ispazju in kwistjoni.
Kien proprju kif sar dan ix-xoghol tal-ahhar, billi tnehhew il-balavosti u
saru tliet turgien minflokhom, Ii l-atturi intimaw lill-konvenuti li kienu ser
jipprocedu bil-gorti, kif fil-fatt ghamlu, jekk il-konvenuti jongsu milli
jnehhu dawn it-turgien u jtellghu hajt minflokhom.

“Jirrizulta ghalhekk illi I-konvenuti kull ma ghamlu kien illi reggghu lura
kollox ghall-istat precedenti meta kien hemm accéess liberu ghal
kulhadd mit-tarf tal-passagg li kien jikkondu¢i minn Trig Ghar Qawqla
ghal Trig Marina, minn fuq l-ispazju in kwistjoni. Ghaldagstant, billi I-
molestja lamentata mill-atturi kienet tikkonsiti biss f'dan, bid-differenza
biss illi issa saru tliet targiet minflok it-targa wahda li kien hemm
originarjament, naturalment mehtiega sabiex jaghmlu tajjeb ghad-
differenza fil-gholi, peress illi l-atturi fix-xoghlijiet taghhom meta ghamlu
ristrutturazzjoni tal-fond taghhom, nehhew il-bankina li kien hemm f'dan
l-ispazju, gabuh livell mat-trig fronteggjanti u ksewh bil-madum, it-tieni
rekwizit ... ... ... ma giex ippruvat.

‘Langas ma gie ppruvat it-tielet rekwizit, u dan ghaliex il-molestja
lamentata ma jistghax jinghad illi kienet wahda gravi. Qabel ma saru x-
xoghlijiet hawn fuq deskritti mill-konvenuti, ma kien hemm xejn xi
jzomm lil kull min ried sabiex ighaddi minn fuq l-ispazju in kwistjoni,
halli ja¢cedi ghal gewwa |-proprjeta tal-konvenuti, jew biex jibga’ tiela’
minn hemm biex imur fi Trig Ghar Qawqla. L-atturi jghidu illi meta gew
biex jibnu l-appartamenti godda taghhom fuq is-sit okkupat mill-fond
taghhom, dan I-ispazju ma bnewhx proprju biex ikollhom fejn jipparkjaw
il-vettura taghhom. Imma dan l-uzu ma gie bl-ebda mod imxekkel bix-
xoghlijiet tal-konvenuti, u anke jekk ighaddu n-nies minn fug dan I-
ispazju, il-vettura taghhom xorta wahda tista’ tigi liberament ipparkjata
fuqu.”

4. Ghal dawn ir-ragunijiet I-ewwel qorti hekk qatghet il-kawza:

......... peress illi I-atturi ma rnexxilhomx jippruvaw sodisfacentement li
jezistu r-rekwiziti kollha menhtiega sabiex tirnexxi kawza bhal din, it-
talbiet taghhom ma jistghux jigu milqugha. Tiddec¢iedi ghalhekk il-
kawza billi tichad I-istess talbiet attri¢i, bl-ispejjez, apparti dawk ga

5.

decizi bis-sentenza tal-Qorti tal-Appell tat-30 ta’ April 2009, ikunu a
karigu tal-atturi.”

L-atturi appellaw minn din is-sentenza b’rikors tat-23 ta’ Novembru
2010, u ghal dan ir-rikors ta’ appell il-konvenuti Victor u Anna ahwa
Attard wiegbu fis-16 ta’ Dicembru 2010 waqt illi I-konvenut Vincent

Attard wiegeb fis-6 ta’ Jannar 2011.

L-ewwel aggravju tal-atturi huwa illi, meta I-ewwel qorti qgalet illi, biex
tirnexxi “azzjoni ta’ molestja ta’ dritt”, huwa mehntieg illi jitharsu tliet
“rekwiziti” jew kondizzjonijiet, kienet effettivament gieghda tressaq
ecctezzjoni ex officio meta “[dlawn I-hekk imsejha kondizzjonijiet ma
jirrizultaw imkien mill-atti tal-kawza. Ma jirrizultawx senjatament mill-
ecctezzjonijiet tal-konvenuti u ghalhekk langas setghu I-atturi
jirrisponduhom ipotetikament”. L-ewwel qorti, ighidu I-atturi, kellha
toqghod fuq il-massima quod non est in actis non est in mundo u,
ladarba I-konvenuti ma invokawx it-tliet rekwiziti msemmija mill-qorti,

ma kellhiex tressaq ex officio e¢¢ezzjoni msejsa fughom.

Ghal dan l-aggravju I-konvenuti, kemm Victor u Anna ahwa Attard fit-
twegiba taghhom ghall-appell u kemm Vincent Attard, wiegbu illi,
ladarba |-atturi ghazlu li jmexxu b’azzjoni ta’ “molestja ta’ dritt”, kellhom
iressqu huma I-prova li jezistu |-elementi kollha ta’ dik I-azzjoni; fin-
nuqgas ta’ dik il-prova, l-azzjoni ma tistax tirnexxi — actore non

probante reus absolvitur — u ma hemmx htiega ta’ e¢cezzjoni formali

f'dak is-sens.

8.

10.

ll-qorti tara illi dan l-aggravju fi¢-cCirkostanzi huwa Justifikat. Aktar milli
ressqget eccezzjoni ex officio, I-ewwel qorti jidher illi, bhal ma §a kienet
ghamlet fis-sentenza tat-30 ta’ Jannar 2007, iddirottat ghal kollox I-
azzjoni, forsi mhux minghajr htija wkoll tal-atturi li kienu ferm
approssimativi fil-mod kif ifformulaw i¢-Citazzjoni li biha nfethet il-

kawza, u fittxet elementi li ma ghandhom x’jagsmu xejn mal-azzjoni.

Meta din il-qorti, fis-sentenza tat-30 ta’ April 2009, iddikjarat li I-azzjoni
tal-atturi kienet wahda “petitorja rigwardanti molestja ta’ dritt” u baghtet
[-atti lura lill-ewwel qorti biex din tiddeciedi fuq il-meritu, l-ewwel
kompitu tal-ewwel qgorti kellu jkun dak li tara sewwasew xkienet il-
"molestja ta’ dritt” li jallegaw li garrbu l-atturi. Minn qari ta¢-citazzjoni
jidher illi din il-molestja sehhet meta I-konvenuti “ghamlu tarag ghal fuq
l-art tal-atturi” u b’hekk effettivament holqu servitu ta’ moghdija fuq I-art
li issa gie deciz finalment li hija tal-atturi. Minflok, I-ewwel qorti fehmet
il-molestja bhallikieku kienet wahda ta’ abbuz ta’ proprjeta jew nuqqas
ta’ buon vicinat — i effettivament hija molestja ta’ fatt aktar milli ta’ dritt
— kif jixhed il-fatt li I-ewwel qorti fehmet li kien mehtied li bil-molestja
jinholog “inkomodu ... ... ... gravi u ingust, u mhux facilment tollerabbli”.
Dan huwa element tal-azzjoni ta’ abbuz ta’ proprjeta jew nuqqas ta’

buon vic¢inat u mhux tal-azzjoni ta’ ¢ahda ta’ servitu.
Milquta b’dan id-difett hekk radikali, is-sentenza appellata ma tistax ma

tithassarx, u ma jibgax mehtieg illi [-qorti tqis |-aggraviji |-ohra tal-atturi.

11.

12.

13.

Fil-meritu, I-elementi mehtiega biex tirnexxi “azzjoni petitorja rigward-
anti molestja ta’ dritt” huma: i. illi I-attur huwa sid tal-proprjeta, element
li gie deciz favur l-atturi fis-sentenza appellata u li ma sarx appell,
lanqas in¢identali, dwaru; ii. illi sehhet il-’molestja ta’ dritt”; wu iii. illi I-
konvenut ma kellux dak id-"dritt”. B’lingwagg aktar preciz, il-gorti
tosserva illi, ladarba I|-’molestja ta’ dritt” kienet I-asserzjoni ta’
ezistenza ta’ servitu, l-azzjoni tallum hija specifikament [-actio
negatoria li l-elementi taghha huma illi: i |-attur huwa s-sid tal-
proprjeta, u ghalhekk ghandu favur tieghu il-prezunzjoni li |-proprjeta
hija hielsa minn kull servitu; ii. illi I-konvenut ghamel “molestja ta’ dritt”
billi ezercita jedd ta’ servitu fuq il-proprjeta tal-attur; u iii. illi lill-

konvenut ma sehhlux juri illi fil-fatt ghandu bi dritt dik is-servitu.

L-ewwel element — illi I-atturi huma s-sidien tal-proprjeta — gie deciz fis-
sentenza appellata. Kif rajna, minn din il-parti tas-sentenza appellata
ma sar ebda appell, lanqas inc¢identali, u ghalhekk din id-decizjoni hija

finali bejn il-partijiet.

It-tieni element ukoll jirrizulta. Ma huwiex kontestat illi I-konvenuti
Victor u Anna ahwa Attard — ghalkemm mhux Vincent Attard — ghamlu
t-tarag li jwassal ghal fuq il-proprjeta tal-atturi. Il-konvenuti Victor u
Anna ahwa Attard izda jghidu illi dan ghamluh bi dritt; fil-fatt ressqu
ec¢ezzjoni illi huma “minn dejjem gawdew acéess minn fuq I-ispazju li

[-atturi geghdin jippretendu li hu taghhom?”.

14.

15.

16

Billi s-sid ghandu favur tieghu I-prezunzjoni illi I-proprjeta tieghu hija
hielsa minn kull servitu, huwa fuq il-konvenuti |-oneru li juru illi tassew
illi I-proprjeta taghhom tgawdi din is-servitu. Li rridu naraw mela hu

jekk sehhilhomx jeghelbu dan I-oneru.

Is-servitl ta’ moghdija hija wahda mhux kontinwa® u ghalhekk tista’
tinholoq biss bis-sahha ta’ titolu; ma tistax tinholoq bil-preskrizzjoni
jew bid-destinazzjoni ta’ sid ta’ zewg fondi?, sakemm ma tkunx ghall-
uzu ta’ fond li ma jkollox hrug iehor fuq it-triq pubblika, ghax fdak il-kaz
tista’ tinkiseb bil-preskrizzjoni ta’ tletin sena®. Fil-kaz tallum ma ngiebet
ebda prova illi I-fondi tal-konvenuti ma ghandhomx access iehor ghat-
trig pubblika. Anzi, ix-xiehda turi I-kuntrarju ghax il-moghdija minn fuq
[-art tal-atturi twassal minn Trig Ghar Qawqla ghal Trig Marina, u
ghalhekk jekk tinghalaq mit-tarf tal-proprjeta tal-atturi tibga’ miftuha

mit-tarf l-iehor, u I-konvenuti jkollhom a¢¢ess minn hemmhekk.

. Langas ma hemm prova illi I-konvenuti ghandhom xi titolu. Fil-fatt kull

ma jghidu |-konvenuti Victor u Anna ahwa Attard fl-eccezzjonijiet
taghhom hu illi huma “minn dejjem gawdew ac¢éess minn fuq I-ispazju li
[-atturi geghdin jippretendu li hu taghhom”. Dan kien ikun relevanti li
kieku s-servitu setghet tinkiseb bi preskrizzjoni izda huwa irrelevanti

ladarba huwa mehtieg titolu.

Art. 455(3), Kod. Civ.
Art. 469(1), Kod. Civ.
Art. 469(2), Kod. Civ.

17.

18.

19.

ll-konvenut I-iehor, Vincent Attard, ighid illi ma kienx hu li ghamel it-
tarag li dwaru saret il-kawza, li anzi kien oppona ghalih. Dan irrizulta
wkoll mix-xiehda u ghalhekk dan il-konvenut la ghandu jigi kundannat
inehhi t-tarag u langas ma ghandu jbati sehem mill-ispejjez biex it-

tarag jitnehha.

L-atturi talbu wkoll illi jsir “hajt divizorju bejn il-parapett taghhom u dak
tal-konvenuti”. Dan huwa dritt tal-atturi taht l-art. 326 tal-Kodici Civili.
Billi izda huwa fakoltativ, u mhux obbligatorju, ghas-sid li jaghlaq il-fond
tieghu, ma jistghux il-konvenuti jigu mgieghla jaghmlu dan il-hajt jew
ihallsu biex isir. Kien forsi jkun differenti li kieku I-hajt li kien hemm
gabel, u li hattew il-konvenuti, kien wiehed komuni, izda fi¢-Citazzjoni I-
atturi stess jistqarru illi dak il-hajt kien ittella’ mill-konvenuti u ma
hemmx prova li fxi zmien sar komuni. Ghalhekk il-konvenuti kellhom
jedd inhottuh, ladarba kien taghhom, u ma jistghux jigu mgieghla
jergghu jtellghuh. Dan kollu naturalment huwa bla hsara ghall-jedd tal-

atturi, taht I-art. 326, li jtellghu hajt huma fuq Il-art taghhom.

Ghal dawn ir-ragunijiet il-qorti tilga’ l-appell, thassar is-sentenza

appellata u hekk tiddisponi mill-meritu:

i. tilga’ l-ewwel talba tal-atturi safejn maghmula kontra I-konvenuti
Victor u Anna ahwa Attard billi tikkundanna lil dawn il-konvenuti
jnehhu t-tarag imsemmi fi¢-Citazzjoni fi zmien xahrejn millum,
b’dan illi jekk jongsu taghti lill-atturi s-setgha li jaghmlu huma x-

xoghlijiet mehtiega bi flus I-istess konvenuti. Ma jidhirx illi biex

isir dan ix-xoghol huwa mehtieg I-intervent ta’ perit tekniku;

tichad l-istess talba safejn maghmula kontra I-konvenut Vincent

Attard;

tichad it-talba biex il-konvenuti jigu kundannati jtellghu hajt bejn

il-parapett taghhom u dak tal-atturi; u

tordna li l-ispejjez biex jitnehha t-tarag ihallsuhom il-konvenuti
Victor u Anna ahwa Attard; I-ispejjez gudizzjarji tal-konvenut
Vincent Attard, kemm tal-ewwel grad u kemm tal-appell, billi dan
ikkontesta |-proprjeta tal-atturi izda t-talbiet kontrieh §Jew
michuda, jingasmu hekk: Zzewg ishma minn tlieta (?3) jhallshom
l-atturi u sehem minn tlieta (5) jhallsu l-istess Vincent Attard; |-
ispejjez l-ohrajn kollha jingasmu hekk: sehem minn tlieta (75)
jhallsuh l-atturi, billi t-tieni talba taghhom giet michuda, u zewg
ishma minn tlieta (35) jhallsuhom il-konvenuti Victor u Anna

ahwa Attard.

< Sentenza Finali >

